
DIBAJI 
Taarifa ya uchambuzi wa majibu ya watahiniwa wa Mtihani wa Maarifa ya Jamii, 

Ualimu Daraja A ngazi ya cheti, imetayarishwa kwa lengo la kutoa mrejesho kwa 

wanafunzi, wakufunzi, watunga sera pamoja na wadau wengine wa elimu. Mitihani 

ni sehemu mojawapo muhimu ya mchakato wa ufundishaji na ujifunzaji ambayo 

huwezesha kutoa tathmini ya namna utekelezaji wa mtaala wa ngazi husika 

ulivyofanyika. Uchambuzi wa majibu ya watahiniwa katika mtihani wa Maarifa ya 

Jamii ngazi ya cheti utawezesha kutoa mrejesho kuhusu ufundishaji na ujifunzaji 

wa masomo ya Jiografia na Historia. Majibu ya watahiniwa katika mtihani huweza 

kuashiria viwango na ubora wa mielekeo, stadi na maarifa ambayo watahiniwa 

wameweza kuyapata katika kujifunza taaluma na utalaam wa kufundisha katika 

miaka miwili ambayo wanachuo wamekuwa katika mafunzo.  

Katika kufanya uchambuzi wa majibu ya watahiniwa, sababu zilizofanya 

watahiniwa kujibu maswali vizuri au kushindwa kujibu maswali vizuri 

zimeainishwa. Uchambuzi wa kila mada na kiwango cha kufaulu katika mada 

husika pia umefanyika na sababu za mada hizo kufanyika vizuri au vibaya 

kubanishwa.  

Uchambuzi wa majibu uliofanyika unaonesha kuwa, watahiniwa walio wengi 

walifaulu Mtihani wa Maarifa ya Jamii kwa kiwango kizuri. Aidha, uchambuzi 

umeonesha kuwa, watahiniwa wengi waliofanya mtihani wa Maarifa ya Jamii 

waliweza kuelewa matakwa ya maswali ya mtihani huo, na hivyo kuwawezesha 

kutoa majibu yaliyokidhi mahitaji ya maswali hayo. Watahiniwa walionesha kuwa 

na maarifa, stadi na mielekeo waliyotarajiwa kuwa nayo ambayo imewawezesha 

kufanya vizuri katika mtihani wao.  

Pamoja na watahiniwa wengi kufanya vizuri katika mtihani wa Maarifa ya Jamii, 

wapo watahiniwa wachache walioshindwa kujibu vizuri baadhi ya maswali. 

Sababu zilizobainika kusababisha watahiniwa hao kushindwa kujibu maswali kwa 

ufasaha ni pamoja na:kutokuwa na maarifa ya kutosha katika mada husika,  

kutoelewa matakwa ya maswali na hivyo kutoa majibu ambayo hayakujibu 

maswali waliyoulizwa, kutokuwa makini katika kusoma maswali hivyo kuwafanya 

watoe majibu ambayo hayakuendana na matakwa ya swali, kushindwa kuhawilisha 

maarifa ya dhana moja na nyingine pamoja na kuchanganya dhana na hivyo, kutoa 

majibu ambayo hayakuwa yamekusudiwa na maswali husika.  

Ni matarajio ya Baraza la Mitihani la Tanzania kuwa, taarifa hii itatoa mrejesho 

ambao utatumiwa na wadau mbalimbali katika kuboresha mafunzo ya masomo ya 

Historia na Jiografia katika ngazi ya cheti na pia kushughulikia kasoro 

zilizobainishwa ili kuboresha ufundishaji na ujifunzaji katika vyuo vya Elimu na 

hivyo, kuwezesha kutoa walimu bora wa somo la Maarifa ya Jamii na kuboresha 

kiwango cha ufaulu kwa watahiniwa tarajali. 

      
Dkt. Charles E. Msonde 

KATIBU MTENDAJI

1.0 UTANGULIZI 

Taarifa hii ya Mtihani wa Maarifa ya Jamii, Ualimu Daraja la A  mwaka 

2018 inachambua viwango vya kufaulu kwa watahiniwa kwa lengo la kutoa 

mrejesho kuhusu namna watahiniwa walivyojibu maswali katika mtihani 

huo. 

 

Maswali ya mtihani wa 614 Maarifa ya Jamii yanatokana na mada za 

masomo ya Jiografia na Historia yanayofundishwa katika ngazi ya cheti. 

Mtihani wa Maarifa ya Jamii ulikuwa na jumla ya maswali kumi na sita (16) 

yaliyogawanywa katika sehemu A, B na C. Watahiniwa walitakiwa kujibu 

maswali kumi na nne (14) ambapo sehemu A walitakiwa kujibu maswali 

kumi (10), maswali matano (5) ya somo la Jiografia na maswali matano (5) 

ya somo la Historia. Sehemu B ilikuwa na maswali ya insha 

yaliyogawanyika katika vipengelele viwili (2) kutoka katika mada za 

taaluma za masomo ya Jiografia na Historia. Mtahiniwa alitakiwa kujibu 

swali moja (1) kutoka katika kipengele cha Jiografia na swali moja (1) 

kutoka katika kipengele cha Historia. Sehemu C ilikuwa na maswali mawili 

kutoka katika mada za ufundishaji na ujifunzaji wa masomo ya Jiografia na 

Hisitoria. Mtahiniwa alitakiwa kujibu maswali yote katika sehemu hii. 

 

Mtihani huu wa Maarifa ya Jamii, Ualimu ngazi ya Daraja A 2018 

ulifanywa na jumla ya watahiniwa 4,843 ambao ni sawa na asilimia 98.8 ya 

watahiniwa 4,900 waliosajiliwa kufanya mtihani huo. Kiwango cha ufaulu 

katika mtihani huu kilikuwa kizuri, kwani asilimia 99.98 ya watahiniwa 

wote waliofanya mtihani Maarifa ya Jamii walifaulu. 

 

Ufaulu wa watahiniwa umegawanywa katika makundi matatu kutegemea 

alama walizopata watahiniwa katika swali. Aidha, sababu za watahiniwa 

kujibu vizuri au kushindwa kujibu vizuri zimeainishwa kwa uthibitisho. 

Sampuli za majibu ya watahiniwa zimetumika kama vielelezo ili 

kuwawezesha wadau mbalimbali kuona mifano ya hoja zinazotolewa. 

2.0 TATHMINI YA MAJIBU YA MTAHINIWA KWA KILA SWALI 

2.1 SEHEMU A: TAALUMA 

Sehemu A ya mtihani wa Maarifa ya Jamii ilikuwa na maswali 10 ya majibu 

mafupi. Kila swali katika sehemu hiyo lilikuwa na jumla ya alama nne (4). 

Kufaulu kwa watahiniwa katika sehemu hii kuligawanywa katika makundi 

matatu kulingana na alama walizopata watahiniwa. Watahiniwa waliopata 

kati ya alama 0 hadi 1.5 walihesabika kuwa na ufaulu hafifu katika swali 

husika. Watahiniwa waliopata alama kati ya 2 hadi 2.5 walihesabika kuwa 

na ufaulu wa wastani,na iwapo walipata alama kati ya 3 hadi 4 walihesabika 

kuwa na ufaulu mzuri. 

 

2.1.1 Swali 1. Sayari Dunia 

Swali la 1 lilitoka katika mada ya Sayari Dunia. Mtahiniwa katika swali hili 

alitakiwa kubainisha matokeo manne yanayotokana na mizunguko ya dunia. 

Watahiniwa 4,843 (100%) walijibu swali hili. Watahiniwa 65 (1.3%) 

walipata alama kati ya 0 hadi 1.5 ambao  ni ufaulu hafifu. Pia watahiniwa 

393 (8.1%) walipata alama kati ya 2 hadi 2.5  ambao ni ufaulu wa wastani. 

Watahiniwa 4,387 (90.6%) walijibu swali hilo vizuri kwa kupata alama kati 

ya 3 hadi 4. Kwa ujumla, watahiniwa walifaulu vizuri katika swali hili 

kwani jumla ya watahiniwa 4,780 (98.7%) walipata alama kati ya 2 hadi 4 

ambazo ziliwawezesha kufaulu swali hilo. Muhtasari wa kiwango cha ufaulu 

wa watahiniwa katika swali hili ni kama unavyoonekana katika Chati Na. 1. 

Chati Na.1: Inaonesha kiwango cha ufaulu wa 

watahiniwa katika Swali la 1. 

Uchambuzi wa majibu ya watahiniwa katika swali hili unaonesha kuwa, 

watahiniwa wengi walikuwa na ufahamu mzuri kuhusu matokeo ya 

mizunguko ya dunia suala ambalo liliwawezesha kujibu swali kwa ufasaha. 

Aidha, ushahidi katika majibu ya watahiniwa unaonesha kuwa, watahiniwa 

walijibu vizuri kutokana na uelewa wa matakwa ya swali na hivyo 

kuthibitisha kuwa, mada ya sayari dunia ilieleweka vizuri wakati wa 

mchakato wa ufundishaji na ujifunzaji. Watahiniwa waliweza kubainisha 

matokeo ya mizunguko ya dunia kama vile kutokea kwa usiku na mchana, 

mabadiliko ya jua la utosi, tofauti ya urefu wa usiku na mchana, kutokea 

kwa majira mbalimbali ya mwaka, tofauti ya mawio na machweo pamoja 

na kupinda kwa mikondo ya bahari.  Kielelezo Na. 1.1 ni sampuli ya 

majibu ya mtahiniwa aliyejibu swali hili kwa usahihi na kupata alama zote 

kwani alibainisha matokeo yanayotokana na mizunguko ya dunia na kutoa 

maelezo mafupi.  

Kielelezo Na.1.1 Sampuli ya Jibu zuri la Mtahiniwa 

 
Kielelezo Na. 1.1: Kinaonesha sampuli ya jibu la mtahiniwa 

aliyekidhi  matakwa ya swali kwa kueleza kwa kifupi matokeo  

mizunguko ya dunia. 

Kwa upande mwingine, ufaulu hafifu ulisababishwa na watahiniwa 

kutokuwa na maarifa ya kutosha kuhusu matokeo ya mizunguko ya dunia. 

Baadhi yao walitaja misimu mbalimbali ya majira ya mwaka ambayo 

kimsingi ilikuwa ni hoja mojawapo tu kati ya zile zilizotakiwa. Kwa mfano, 

watahiniwa wengine walichanganya dhana za matokeo ya mizunguko ya 

dunia na matokeo yatokanayo na mzunguko wa mwezi kuizunguka dunia 

ambayo ni kupatwa kwa mwezii na kupatwa kwa jua. Kielelezo Na. 1.2 ni 

sampuli ya majibu ya mtahiniwa aliyetoa majibu yasiyotosheleza matakwa 

ya swali. 

Kielelezo Na. 1.2 

 

Kielelezo Na. 1.2: Kinaonesha sampuli ya jibu la mtahiniwa ambaye 

hakuwa na maarifa ya kutosha kuhusu matokeo ya mizunguko ya dunia na 

hivyo kuorodhesha misimu katika mwaka ambayo kimsingi ni hoja moja. 

2.1.2 Swali 2. Nchi yetu Tanzania 

Swali la 2 lilitoka katika mada ya Nchi yetu Tanzania. Katika swali hilo 

mtahiniwa alitakiwa kupendekeza na kisha kueleza kwa kifupi mbinu nne 

zinazoweza kutumika katika kukabiliana na changamoto zinazotokana na 

makazi holela. Swali hilo lililenga kupima nyanja ya matumizi ambapo 

mtahiniwa alitakiwa kutumia maarifa aliyonayo kuhusu changamoto za 

makazi holela ambayo yangemwezesha kutoa mapendekezo yanayoweza 

kupunguza tatizo hilo. 

 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 662 

(13.7%) walipata alama kati ya 0 hadi 1.5 ambao ni ufaulu hafifu. Pia 

watahiniwa 607 (12.5%) walipata alama kati ya 2 hadi 2.5  ambao ni 

ufaulu wa wastani. Watahiniwa 3,575 (73.8%) walijibu swali hilo vizuri 

kwa kupata alama kati ya 3 hadi 4. Kwa ujumla, watahiniwa walifaulu 

vizuri katika swali hili kwani jumla ya watahiniwa 4,182 (86.3%)  

walipata alama  kati ya 2 hadi 4 ambazo ziliwawezesha kufaulu swali hilo. 

Muhtasari wa kiwango cha ufaulu wa watahiniwa katika swali ni kama 

unavyoonekana kwenye Chati Na. 2. 

13.7 12.5

74.8

0

10

20

30

40

50

60

70

80

90

100

0 - 1.5 2 - 2.5 3 - 4

A
si

li
m

ia
 y

a
 W

a
ta

h
in

iw
a

Alama
 

Chati Na.2: Inaonesha kiwango cha ufaulu wa 

watahiniwa katika Swali la 2. 

Ufaulu huu mzuri katika swali hili, ulitokana na uelewa wa watahiniwa wa 

mahitaji ya swali na ufahamu kuhusu athari za makazi holela katika 

mazingira na maisha yao ya kila siku hivyo, kuwawezesha kupendekeza na 

kueleza mbinu sahihi za kukabiliana na changamoto za makazi holela. 

Mathalani, watahiniwa walioweza kujibu vizuri swali hili waliweza kutoa 

mapendekezo kama vile kuanzisha makazi mapya yaliyopangwa, kupima 

maeneo na kusimamia ujenzi, kuboresha huduma za kijamii vijijini na 

mijini ili kupunguza msongamano mijini ambako huwa kuna huduma hizo, 

kutoa elimu ya mazingira kwa wananchi pamoja na kutunga sheria 

ndogondogo zinazolenga kulinda mazingira na kuboresha makazi.  

Kielelezo Na. 1.3 ni sampuli inayothibitisha majibu ya mtahiniwa aliyejibu 

vizuri swali hili. 

Kielelezo Na. 1.3 

 

Kielelezo Na. 1.3: Kinaonesha sampuli ya jibu la Mtahiniwa aliyeweza 

kupendekeza hatua sahihi zinazoweza kuchukuliwa ili kukabiliana na 

changamoto ya makazi holela. 

Aidha, ufaulu hafifu ulitokana na watahiniwa kutoelewa mahitaji ya swali 

na kutokuwa makini jambo lililowafanya watoe majibu ambayo 

hayakuendana na matakwa ya swali. Kwa mfano, baadhi ya watahiniwa 

walieleza mbinu za ufundishaji badala ya kueleza mbinu za kukabiliana na 

changamoto za makazi holela. Baadhi ya watahiniwa walitoa mapendekezo 

ambayo hayakuwa na uhusiano wa moja kwa moja na utatuzi wa 

changamoto za makazi holela kama vile, ujenzi wa nyumba bora na za 

kudumu, kuanzisha biashara  na kupanda miti ya kivuli na matunda, hatua 

ambazo hazilengi kutatua changamoto ya makazi holela. Kielelezo Na. 1.4 

ni sampuli yenye ushahidi wa majibu ya mtahiniwa aliyejibu vibaya swali 

hili. 

 

 

 

 

 

 

 

 



7 

Kielelezo Na. 1.4 

 
Kielelezo Na. 1.4: Kinaonesha sampuli ya jibu la mtahiniwa ambaye 

hakuzingatia matakwa ya swali kwa kueleza mbinu za kufundishia na 

kujifunzia badala ya kupendekeza mbinu zinazoweza kutumika kutatua 

changamoto za makazi holela 

2.1.3 Swali 3: Stadi Sahili na Tata za Picha na Ramani 

Swali la 3 lilitoka katika mada ya Stadi Sahili na Tata za Picha na Ramani. 

Swali lilikuwa na vipengele viwili; Katika kipengele (a) mtahiniwa 

alitakiwa kueleza kwa kifupi dhana ya kipimo cha ramani. Kipengele hiki 

cha swali kililenga kupima nyanja ya maarifa kuhusu dhana ya kipimo cha 

ramani. Katika kipengele (b) mtahiniwa alitakiwa kutoa ufafanuzi mfupi wa 

njia tatu zinazoweza kutumika katika kuonesha kipimo cha ramani. 

Kipengele hiki kililenga kupima nyanja ya ufahamu.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 719 

(14.8%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 365 (7.6%) walipata alama kati ya 2 hadi 2.5  ambao ni ufaulu 

wa wastani. Watahiniwa 3,760 (77.6%) walijibu swali hilo vizuri kwa 

kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 4,125 (85.2%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 3. 

Chati Na.3: Inaonesha kiwango cha ufaulu wa 

watahiniwa katika Swali la 3. 

Watahiniwa waliweza kujibu swali hili kwa usahihi kutokana na swali kuwa 

wazi na hivyo, kuwawezesha watahiniwa kuelewa matakwa ya swali kwa 

urahisi na watahiniwa kuwa na maarifa ya kutosha juu ya mada husika. 

Kielelezo Na. 1.5 ni sampuli ya majibu ya mtahiniwa aliyejibu vizuri swali 

hili kwani aliweza kueleza dhana ya kipimo na kufafanua njia zinazoweza 

kutumika katika kuonesha kipimo cha ramani ambazo ni njia ya maneno, 

njia ya mstari na njia ya uwiano.  

 

Kielelezo Na. 1.5 

 
Kielelezo Na. 1.5: Kinaonesha sampuli ya jibu zuri la mtahiniwa 

ambaye aliweza kueleza kwa kifupi dhana ya kipimo cha ramani ma 

kuieleza kwa usahihi njia tatu zinazoweza kutumika kuwasilisha 

kipimo cha ramani. 

Aidha, baadhi ya watahiniwa walishindwa kujibu swali hili kwa usahihi na 

hata baadhi yao kupata alama 0. Hii ni kutokana na watahiniwa kutoelewa 

matakwa ya swali, hivyo kueleza mambo yasiyohusiana na majibu ya swali. 

Hii inadhihirisha kuwa, watahiniwa hao hawakuwa na uelewa wa dhana ya 

kipimo cha ramani pamoja na njia zinazotumika katika kuonesha kupimo 

cha ramani. Kielelezo Na. 1.6 ni sampuli ya majibu ya mtahiniwa aliyejibu 

vibaya swali hili kwani alitaja njia za kiikweta, kitropki na kisavana badala 

ya njia sahihi zinazotumika kuonesha kipimo cha ramani. 

Kielelezo Na. 1.6 

 

Kielelezo Na. 1.6: Kinaonesha sampuli ya jibu la mtahiniwa ambaye 

hakuwa na uelewa wa mahitaji ya swali, na hivyo kutoa dhana isiyo sahihi 

ya kipimo cha ramani na kuorodhesha njia zisizo sahihi kama Kiikweta, 

Kaprikoni na Kisavana. 

2.1.4 Swali 4. Nchi Yetu Tanzania 

Swali la 5 lilitoka katika mada ya Nchi Yetu Tanzania. Swali lililenga 

kupima nyanja ya matumizi. Mtahiniwa alitakiwa kueleza kwa kifupi 

manufaa ya kiuchumi yatokanayo na maumbile ya nchi yanayopatikana 

nchini Tanzania.   

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 44 

(0.8%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 68 (1.4%) walipata alama kati ya 2 hadi 2.5  ambao ni ufaulu wa 

wastani.Watahiniwa 4,732 (97.8%) walijibu swali hilo vizuri kwa kupata 

alama kati ya 3 hadi 4. Kwa ujumla, watahiniwa walifaulu vizuri katika 

swali hili kwani jumla ya watahiniwa 4,800 (99%) walipata alama kati ya 2 

hadi 4 ambazo ziliwawezesha kufaulu swali hilo. Muhtasari wa kiwango cha 

ufaulu kwa watahiniwa katika swali ni kama unavyoonekana kwenye Chati 

Na. 4. 



10 

0.8%
1.4%

97.8%

0 - 1.5

2 - 2.5

3 - 4

Alama

 
Chati Na.4: Inaonesha kiwango cha ufaulu wa watahiniwa 

katika Swali la 4. 

Watahiniwa walifanya vizuri katika swali hili kutokana na kuwa na uelewa 

mzuri wa maumbile ya nchi yao hasa yanayopatikana katika mazingira 

wanayoishi. Vilevile, majibu ya watahiniwa yanaonesha walielewa vizuri 

mada ya Nchi Yetu Tanzania wakati wa mchakato wa ufundishaji na 

ujifunzaji. Watahiniwa waliweza kueleza manufaa mbalimbali kama  vile 

usafirishaji, vivutio vya utalii, vyanzo vya madini, uvuvi, uzalishaji wa 

umeme na vyanzo vya maji. Kielelezo Na. 1.7 ni sampuli ya majibu ya 

mtahiniwa aliyejibu vizuri swali hili. 

Kielelezo Na. 1.7 

Kielelezo Na. 1.7: Kinaonesha sampuli ya majibu ya mtahihiwa ambaye 

alieleza kwa kifupi manufaa ya kiuchumi yatokanayo na maumbile ya 

nchi. 

 

Licha ya watahiniwa wengi kujibu swali hili vizuri, watahiniwa wachache 

(0.9%) walishindwa kujibu swali kwa usahihi na hata baadhi yao kutopata 

alama yoyote. Sababu ya kujibu vibaya swali hili ni watahiniwa kutokuwa 

na ufahamu wa dhana ya manufaa ya kiuchumi pamoja na uhusiano wake na 

maumbile au sura ya nchi. Watahiniwa hao pia hawakuwa na uelewa wa 

matakwa ya swali. Kwa mfano, mtahiniwa mmoja alitoa majibu ambayo 

hayahusiani kabisa na mahitaji ya swali kwa kuelezea mistari ya Ikweta, 

Greenwich, Longitudo na Latitudo badala ya kueleza manufaa manne ya 

kiuchumi yatokanayo na maumbile ya nchi yanayopatikana nchini Tanzania. 

Kielelezo Na. 1.8 ni sampuli ya majibu ya mtahiniwa aliyejibu vibaya swali 

hili. 

Kielelezo Na. 1.8 

 

Kielelezo Na. 1.8: Kinaonesha sampuli ya majibu ya mtahiniwa ambaye 

hakuzingatia matakwa ya swali kwa kueleza baadhi ya mistari ya 

longitudo na latitudo badala ya manufaa ya kiuchumi yanayotokana na 

maumbile au sura ya nchi. 

2.1.5 Swali 5. Stadi Sahili na Tata za Picha na Ramani 

Swali la 5 lilitoka katika mada ya Stadi Sahili na Tata za Picha na Ramani. 

Swali lililenga kupima majazi ya utambuzi ngazi ya uchambuzi. Mtahiniwa 

katika swali hili alitakiwa kufafanua kwa kifupi kazi ya vipengele vinne vya 

ramani kwa kuzingatia vipengele vinavyounda ramani. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 176 

(3.6%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 12 (2.6%) walipata alama kati ya 2 hadi 2.5  ambao ni ufaulu wa 

wastani. Watahiniwa 4,541 (93.7%) walijibu swali hilo vizuri kwa kupata 

alama kati ya 3 hadi 4. Kwa ujumla, watahiniwa walifaulu vizuri katika 

swali hili kwani jumla ya watahiniwa 4,668 (96.3%) walipata alama kati ya 

2 hadi 4 ambazo ziliwawezesha kufaulu swali hilo. Muhtasari wa kiwango 

cha ufaulu wa watahiniwa katika swali hili ni kama unavyoonekana kwenye 

Chati Na. 5. 

Chati Na. 5: Inaonesha kiwango cha 

ufaulu wa watahiniwa katika Swali la 5. 

Watahiniwa walifanya vizuri katika swali hili kutokana na swali kuwa wazi 

na hivyo, kuwawezesha watahiniwa kuelewa matakwa ya swali kwa urahisi. 

Pia, majibu ya watahiniwa yalidhihirisha kuwa, mada ya Stadi Sahili na Tata 

za Picha na Ramani ilieleweka vizuri kwa wanachuo wengi wakati wa 

mchakato wa ufundishaji na ujifunzaji. Watahiniwa waliweza kueleza vizuri 

matumizi ya vipengele vya ramani kama vile, kichwa cha habari cha ramani, 

kipimo, dira, pamoja na ufunguo. Kielelezo Na. 1.9 kinaonesha sampuli ya 

majibu ya mtahiniwa aliyejibu vizuri swali hili kwa kuonyesha kipengele 

cha ramani na kutoa ufafanuzi mfupi kuhusu matumizi ya kila kipengele.  

Kielelezo Na. 1.9 

 

Kielelezo Na. 1.9: Kinaonesha sampuli ya majibu ya mtahiniwa ambaye 

alijibu vizuri swali hili kwa kuonyesha vipengele vya ramani na kutoa 

ufafanuzi mfupi kuhusu matumizi ya kila kipengele.  

Pamoja na watahiniwa wengi kujibu swali hili kwa ufasaha, wapo 

watahiniwa wachache waliofanya mtihani huu walijibu vibaya swali hili na 

baadhi yao kupata alama 0. Watahiniwa walishindwa kujibu swali hili kwa 

usahihi kutokana na kuchanganya dhana pamoja na kutoelewa matumizi ya 

vipengele vya ramani, hivyo kusababisha kutoa majibu ambayo hayana 

uhusiano na swali, na hivyo kufaulu kwa kiwango hafifu. Kielelezo Na. 1.10 

ni sampuli ya majibu ya mtahiniwa aliyejibu vibaya swali hili kwa kutoa 

majibu ambayo hayana uhusiano kabisa na swali kwa kuchanganya sura ya 

nchi na vipengele vya ramani.  

Kielelezo Na. 1.10 

 

Kielelezo Na. 1.10: Kinaonesha sampuli ya majibu ya mtahiniwa 

ambaye hakuzingatia matakwa ya swali kwani alitoa majibu ambayo 

hayana uhusiano kabisa na swali kwa kuchanganya sura ya nchi na 

vipengele vya ramani. 

2.1.6 Swali 6. Vitangulizi vya Ukoloni Tanganyika, Zanzibar na Kwingineko 

Afrika 

Swali la 6 lilitoka katika mada ya Vitangulizi vya Ukoloni Tanganyika, 

Zanzibar na Kwingineko Afrika. Swali hili lililenga kupima nyanja ya 

ufahamu. Mtahiniwa alipaswa kutoa sababu nne kwa kifupi za Wamisionari 

kujihusisha katika kupinga biashara ya utumwa barani Afrika.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 826 

(17.1%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 768 (15.8%) walipata alama kati ya 2 hadi 2.5  ambao ni ufaulu 

wa wastani. Watahiniwa 3,250 (67.1%) waliweza kujibu swali hilo vizuri 

kwa kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 4,018 (82.9%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 6. 

Chati Na. 6: Inaonesha kiwango cha ufaulu wa 

watahiniwa katika Swali la 6. 

Watahiniwa walifanya vizuri katika swali hili kutokana na swali kuwa la 

wazi na hivyo, kuwafanya watahiniwa kuelewa matakwa ya swali kwa 

urahisi. Watahiniwa waliojibu vizuri swali hilo waliweza kueleza sababu 

mbalimbali, kwa mfano; kuwapumbaza waafrika ili wasipinge ukoloni, 

kuwastaarabisha waafrika, kupata nguvu kazi au watu wa kuweza 

kuwatumikia pamoja na kuanzisha dini mpya (Ukristo). Kielelezo Na. 1.11 

ni sampuli ya majibu ya mtahiniwa aliyejibu vizuri swali hili. 

Kielelezo Na. 1.11 

 

Kielelezo Na. 1.11: Kinaonesha sampuli ya majibu ya mtahiniwa ambaye 

alielewa matakwa ya swali na kuweza kueleza sababu mbalimbali 

zikiwemo; kupata nguvu kazi au watu wa kuweza kuwatumikia, 

kuwapumbaza waafrika ili wasipinge ukoloni, kuwastaarabisha Waafrika 

na kuanzisha dini mpya. 

Hata hivyo, baadhi ya watahiniwa wachache walishindwa kujibu swali hili 

kwa usahihi na kupata alama chini ya wastani. Hii ilisababishwa na 

watahiniwa hawa kutofuata maelekezo ya swali kwani baadhi yao walitoa tu 

sababu bila kutoa maelezo mafupi na wengine walitoa majibu yasiyoendana 

kabisa na matakwa ya swali. Kielelezo Na. 1.12 ni sampuli ya majibu ya 

mtahiniwa aliyejibu vibaya katika swali hili.  

 

Kielelezo Na. 1.12: Kinaonesha sampuli ya majibu ya mtahiniwa ambaye 

alitoa majibu yasiyoendana kabisa na matakwa ya swali. 

2.1.7 Swali 7. Utawala na Uchumi wa Kikoloni Afrika 

Swali la 7 lilitoka katika mada ya Utawala na Uchumi wa Kikoloni Afrika. 

Swali hilo lililenga kupima nyanja ya ufahamu. Mtahiniwa katika swali hili 

alitakiwa kutumia mifano kubainisha hatua nne zilizochukuliwa na 

Waingereza katika kuimarisha uchumi wa kikoloni katika koloni la 

Tanganyika. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 1,782 

(36.8%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 1,251 (25.8%) walipata alama kati ya 2 hadi 2.5  ambao ni 

ufaulu wa wastani. Watahiniwa 1,811 (37.4%) walijibu swali hilo vizuri 

kwa kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 3,062 (63.2%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 7. 

Chati Na. 7: Inaonesha kiwango cha ufaulu wa 

watahiniwa katika Swali la 7. 

Watahiniwa walijibu swali hili vizuri kutokana na kuelewa mahitaji ya swali 

na kuweza kubainisha kwa usahihi hatua zilizochukuliwa na Waingereza 

katika kuimarisha uchumi wa kikoloni katika koloni la Tanganyika. 

Kielelezo Na. 1.13 ni sampuli ya majibu ya mtahiniwa aliyejibu vizuri swali 

hili. 

Kielelezo Na. 1.13 

 

Kielelezo Na. 1.13: Kinaonesha sampuli ya majibu ya mtahiniwa 

ambaye alikuwa na maarifa ya kutosha ya swali kwani aliweza 

kubainisha hatua zilizotumika na Waingereza kuimarisha uchumi wa 

kikoloni. 

Aidha, watahiniwa wachache waliofanya upimaji huu walipata ufaulu hafifu 

kwa kuwa walishindwa kujibu swali kwa usahihi kutokana na kutoelewa 

matakwa ya swali. Kwa mfano, baadhi ya watahiniwa walibainisha hatua 

zilizochukuliwa na Waingereza katika kuimarisha utawala wa kikoloni 

Tanganyika badala ya kubainisha hatua zilizochukuliwa na Waingereza 

katika kuimarisha uchumi wa kikoloni Tanganyika. Kielelezo Na. 1.14 ni 

sampuli ya majibu ya mtahiniwa aliyeandika mbinu zilizotumika kuanzisha 

ukoloni badala ya njia zilizotumika kuimarisha uchumi wa kikoloni 

Tanganyika. 

 

Kielelezo Na. 1.14: Kinaonesha sampuli ya majibu ya mtahiniwa 

ambaye hakuwa makini kuelewa mahitaji ya swali ambapo alibainisha 

hatua zilizochukuliwa kuimarisha utawala wa kikoloni Tanganyika 

badala ya hatua za kuimarisha uchumi wa kikoloni Tanganyika. 

2.1.8 Swali 8. Mabadiliko ya Kijamii, Kisiasa na Kiuchumi katika Afrika 

Huru 

Swali la 8 lilitoka katika mada ya Mabadiliko ya Kijammii, Kisiasa na 

Kiuchumi Katika Afrika Huru. Swali hili lililenga kupima ufahamu wa 

mtahiniwa kuhusu mafanikio mawili ya kiuchumi na mafanikio mawili ya 

kijamii yaliyofikiwa na nchi za Afrika baada ya uhuru.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 875 

(18.1%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 994 (20.5%) walipata alama kati ya 2 hadi 2.5  ambao ni ufaulu 

wa wastani. Watahiniwa 2,975 (61.4%) walijibu swali hilo vizuri kwa 

kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 3,969 (81.9%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 8. 

Chati Na. 8: Inaonesha kiwango cha ufaulu wa 

watahiniwa katika Swali la 8. 

Watahiniwa waliweza kujibu vizuri swali hili kutokana na kuelewa mahitaji 

ya swali na hivyo, kuweza kubainisha mafaniko ya kiuchumi na kijamii 

yaliyofikiwa na nchi za Afrika baada ya uhuru. Kielelezo 1.15 ni sampuli ya 

majibu ya mtahiniwa aliyejibu vizuri swali hili.  

Kielelezo Na. 1.15 

 

Kielelezo 1.15: Kinaonesha sampuli ya majibu ya mtahiniwa aliyekidhi 

matakwa ya swali na hivyo, kubainisha kwa ufasaha mafaniko ya 

kiuchumi na kijamii yaliyofikiwa na nchi za Afrika baada ya uhuru. 

Hata hivyo, watahiniwa wachache walishindwa kujibu swali hili kwa 

usahihi kutokana na kutokuwa makini wakati wa kujibu swali na kutoelewa 

matakwa ya swali. Kwa mfano, baadhi ya watahiniwa walibainisha 

mafanikio ya kisiasa tofauti na matakwa ya swali yaliyowataka wabainishe 

mafanikio ya kiuchumi na kijamii yaliyofikiwa na nchi za Afrika baada ya 

uhuru. Kielelezo Na. 1.16 ni sampuli ya majibu ya mtahiniwa aliyejibu 

vibaya swali hili. 

Kielelezo Na. 1.16 

 

Kielelezo 1.16: Kinaonesha sampuli ya majibu ya mtahiniwa ambaye 

hakuzingatia matakwa ya swali kwani alibainisha mafanikio ya kisiasa 

tofauti na matakwa ya swali yaliyomtaka abainishe mafanikio ya 

kiuchumi na kijamii yaliyofikiwa na nchi za Afrika baada ya uhuru. 

2.1.9 Swali 9. Ushirikiano wa Kimataifa 

Swali la 9 lilitoka katika mada ya Ushirikiano wa Kimataifa na lililenga 

kupima nyanja ya ufahamu. Mtahiniwa alipaswa kueleza kwa ufupi malengo 

makuu ya kuundwa kwa Umoja wa Mataifa. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 221 

(4.6%) walipata alama kati ya 0 hadi 1.5 ambao ni ufaulu hafifu. Aidha, 

watahiniwa 443 (9.1%) walipata alama kati ya 2 hadi 2.5  ambao ni ufaulu 

wa wastani. Watahiniwa 4,180 (86.3%) waliweza kujibu swali hilo vizuri 

kwa kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 4,623 (95.4%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 9. 

Chati Na. 9: Inaonesha kiwango cha ufaulu wa 

watahiniwa katika Swali la 9. 

Watahiniwa walifaulu vizuri swali hili kutokana na swali kuwa wazi kiasi 

cha kuwafanya watahiniwa kuelewa matakwa ya swali kwa urahisi. 

Kielelezo Na. 1.17 ni sampuli ya majibu ya mtahiniwa aliyejibu vizuri swali 

hili.  

Kieelelezo Na. 1.17 

 

Kielelezo 1.17: Kinaonesha sampuli ya majibu ya mtahiniwa ambaye 

alizingatia matakwa ya swali na akaweza kueleza kwa ufupi malengo 

makuu ya kuundwa kwa Umoja wa Mataifa. 



24 

Licha ya watahiniwa wengi kujibu vizuri swali hili, watahiniwa wachache 

walishindwa kujibu swali kwa usahihi kutokana na kutoelewa swali, hivyo 

kuchanganya majibu. Kwa mfano, mtahiniwa mmoja alieleza malengo ya 

Umoja wa Afrika badala ya kueleza malengo makuu ya kuundwa kwa 

Umoja wa Mataifa. Kielelezo Na. 1.18 ni sampuli ya majibu ya mtahiniwa 

aliyejibu vibaya swali hili. 

Kielelezo Na. 1.18 

 

Kielelezo 1.18: Kinaonesha sampuli ya majibu ya mtahiniwa ambaye 

hakuelewa matakwa ya swali hivyo kuchanganya majibu na kueleza 

malengo ya Umoja wa Afrika badala ya kueleza malengo makuu ya 

kuundwa kwa Umoja wa Mataifa. 

2.1.10  Swali 10. Mabadiliko ya Kijamii, Kisiasa na Kiuchumi Katika Afrika 

Huru 

Swali la 10 lilitoka katika mada ya Mabadiliko ya Kijamii, Kisiasa na 

Kiuchumi Katika Afrika Huru. Swali hili lililenga kupima nyanja ya 

tathmini na mtahiniwa alipaswa kutumia mifano kutathmini kwa ufupi athari 

nne za migogoro ya kisiasa katika nchi za Afrika. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 416 

(8.6%) walipata alama kati ya 0 hadi 1.5 ambao ni ufaulu hafifu. Pia, 

watahiniwa 944 (19.5%) walipata alama kati ya 2 hadi 2.5  ambao ni ufaulu 

wa wastani. Watahiniwa 3,483 (71.9%) waliweza kujibu vizuri swali hili 

kwa kupata alama kati ya 3 hadi 4. Kwa ujumla, watahiniwa walifaulu vizuri 

katika swali hili kwani jumla ya watahiniwa 4,427 (91.4%) walipata alama 

kati ya 2 hadi 4 ambazo ziliwawezesha kufaulu swali hilo. Muhtasari wa 

kiwango cha ufaulu wa watahiniwa katika swali hili ni kama unavyoonekana 

kwenye Chati Na. 10. 

Chati Na. 10: Inaonesha kiwango cha ufaulu wa 

watahiniwa katika Swali la 10. 

Sababu ya kujibu swali hili vizuri ni kutokana na watahiniwa kuelewa 

matakwa ya swali, na hivyo kutoa mifano halisi katika kufanya tathmini ya 

migogoro ya kisiasa katika nchi za Afrika. Kielelezo Na. 1.19 ni sampuli ya 

majibu ya mtahiniwa aliyejibu vizuri swali hili.  

Kielelezo Na. 1.19 

 

Kielelezo Na. 1.19: Kinaonesha sampuli ya majibu ya mtahiniwa 

ambaye alizingatia  matakwa ya swali, hivyo kutoa mifano halisi katika 

kufanya tathmini ya migogoro ya kisiasa katika nchi za Afrika. 

Aidha, watahiniwa wachache (19.5%) walishindwa kujibu swali hili kwa 

usahihi kutokana na kutoelewa matakwa ya swali, na hivyo kueleza tu 

migogoro bila kutoa mifano na wengine kutoa majibu yasiyoendana na swali 

husika. Kwa mfano, baadhi ya watahiniwa walitathmini sababu za migogoro 

ya kisiasa kama vile rushwa, uchu wa madaraka na uchaguzi usio wa haki 

badala ya kutathmini athari za migogoro katika nchi za Afrika. Kielelezo 

Na. 1.20 ni sampuli ya majibu ya mtahiniwa aliyejibu vibaya swali hili.  

Kielelezo Na. 1.20 

 

Kielelezo Na.1.20: Kinaonesha sampuli ya majibu ya mtahiniwa ambaye 

hakukidhi matakwa ya swali na hivyo, kubainisha tu migogoro bila kutoa 

mifano na hata kutoa majibu yasiyoendana na swali. 

2.2 SEHEMU B: TAALUMA 

Sehemu hii ilikuwa na maswali manne (4) yaliyogawanywa katika vipengele 

viwili; kipengele cha Jiografia maswali mawili (2) na kipengele cha Historia 

maswali mawili (2). Mtahiniwa alitakiwa kuchagua swali moja (1) katika 

kila kipengele. Kila swali katika sehemu B lilikuwa na jumla ya alama 15. 

Kufaulu kwa watahiniwa katika sehemu hii kuligawanywa katika makundi 

matatu kulingana na alama walizopata watahiniwa. Watahiniwa waliopata 

kati ya alama 0 hadi 5.5 walihesabika kuwa na ufaulu hafifu katika swali 

husika. Aidha, watahiniwa waliopata alama kati ya 6 hadi 10 walihesabika 

kuwa na ufaulu wa wastani, na iwapo watahiniwa walipata alama kati ya 

10.5 hadi 15 walihesabika kuwa na ufaulu mzuri. 

2.2.1 Swali 11. Sayari Dunia 

Swali la 11 lilitoka katika mada ya Sayari Dunia. Swali hilo lililenga kupima 

nyanja ya uchambuzi. Mtahiniwa katika swali hili alipaswa kutumia hoja 

tano kuelezea ushahidi unaodhihirisha kuwa dunia ni duara na sio tambarare.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 1,523 (31.4%) waliofanya mtihani wa Maarifa ya 

Jamii, walichagua swali hili. Watahiniwa 201 (13.2%) walipata alama kati 

ya 0 hadi 5.5 ambao ni ufaulu hafifu. Watahiniwa 1,100 (72.2%) walipata 

alama kati ya 6 hadi 10 ambao ni ufaulu wa wastani. Watahiniwa 222 

(14.6%) walipata alama kati ya 10.5 hadi 15 ambao ni ufaulu mzuri. Kwa 

ujumla, watahiniwa walifaulu vizuri katika swali hili kwani jumla ya 

watahiniwa 1,322 (86.8%) walipata alama kati ya 6 hadi 15 ambazo 

ziliwawezesha kufaulu swali hilo. Muhtasari wa kiwango cha ufaulu wa 

watahiniwa katika swali hili ni kama unavyoonekana kwenye Chati Na. 11. 

Chati Na. 11: Inaonesha kiwango cha ufaulu wa 

watahiniwa katika Swali la 11. 

Uchambuzi wa majibu ya watahiniwa unaonesha kuwa, watahiniwa 

walifanya vizuri katika swali hili kutokana na kuwa  na uelewa wa mahitaji 

ya swali, hivyo kueleza kwa usahihi ushahidi unaodhihirisha kuwa dunia ni 

duara na sio tambarare. Watahiniwa hao waliweza kueleza hoja mbalimbali 

zinazothibitisha kuwa dunia ni duara zikiwemo; tukio la kupatwa kwa 

mwezi, tofauti ya mawio na machweo ya jua kati ya sehemu mbalimbali za 

dunia, ushahidi wa picha za angani zinazoonesha umbo la dunia na 

mwonekano wa meli baharini ambapo sehemu ya juu huonekana kwanza 

kabla ya meli nzima haijaonekana. Kielelezo Na. 2.1 ni sampuli ya majibu 

ya mtahiniwa aliyejibu vizuri katika swali hili.  

Kielelezo Na. 2.1 

Kielelezo Na. 2.1: Kinaonesha sampuli ya majibu ya mtahiniwa 

ambaye alikuwa na maarifa na ufahamu wa mahitaji ya swali hivyo, 

kueleza kwa usahihi ushahidi unaodhihirisha kuwa dunia ni duara na sio 

tambarare. 

Hata hivyo, watahiniwa wachache miongoni mwa watahiniwa waliofanya 

swali hili, walishindwa kujibu swali kwa usahihi kutokana na kutoelewa 

matakwa ya swali, hivyo kupata alama za chini. Watahiniwa wengine 

walipata alama chache kutokana na kushindwa kuelezea kwa ufasaha hoja 

walizozitoa na wengine walitoa ushahidi ambao walishindwa kuuthibitisha 

kisayansi. Kielelezo Na. 2.2 ni sampuli ya majibu ya mtahiniwa aliyejibu 

swali hili vibaya kwani alidhihirisha kwa kutoa hoja kama vile kipenyo cha 

dunia, usiku na mchana, kushuka na kukua kwa anga na mzingo wa dunia.  

 

 



32 

Kielelezo Na. 2.2 

Kielelezo Na. 2.2: Kinaonesha sampuli ya majibu ya mtahiniwa ambaye 

hakuzingatia matakwa ya swali kwani alitoa ushahidi kuwa dunia ni duara 

na sio tambarare kwa kutoa hoja kama vile kipenyo cha dunia, usiku na 

mchana, kushuka na kukua kwa anga na mzingo wa dunia. 

2.2.2 Swali 12. Nchi Yetu Tanzania 

Swali la 12 linatokana na mada ya Nchi Yetu Tanzania. Swali hili lililenga 

kupima nyanja ya matumizi. Mtahiniwa katika swali hili alitakiwa kueleza 

faida tano za utalii nchini Tanzania. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 3,321 (68.6%) ya watahiniwa waliofanya mtihani wa 

Maarifa ya Jamii walichagua swali hili. Watahiniwa 10 (0.3%) walipata 

alama kati ya 0 hadi 5.5 ambao ni ufaulu hafifu. Watahiniwa 406 (12.2%) 

walipata alama kati ya 6 hadi 10 ambao ni ufaulu wa wastani. Watahiniwa 

2,905 (87.5%) walipata alama kati ya 10.5 hadi 15 ambao ni ufaulu mzuri. 

Kwa ujumla, watahiniwa walifaulu vizuri katika swali hili kwani jumla ya 

watahiniwa 3,311 (99.7%) walipata alama kati ya 6 hadi 15 ambazo 

ziliwawezesha kufaulu swali hilo. Muhtasari wa kiwango cha ufaulu wa 

watahiniwa katika swali hili ni kama unavyoonekana kwenye Chati Na. 12. 

Chati Na. 12: Inaonesha kiwango cha ufaulu wa 

watahiniwa katika Swali la 12. 

Watahiniwa walifanya vizuri katika swali hili kutokana na kuelewa mahitaji 

ya swali husika, na hivyo kuwawezesha kueleza shughuli za kiuchumi 

zinazofanyika nchini Tanzania hususan, faida za utalii nchini. Pia majibu ya 

watahiniwa yanadhihirisha kuwa, mada ya Nchi Yetu Tanzania ilifundishwa 

na kueleweka vizuri kwa watahiniwa. Watahiniwa waliojibu swali hilo 

vizuri, waliweza kueleza faida mbalimbali za utalii nchini Tanzania 

zikiwemo; kutoa ajira kwa wananchi wa Tanzania, kuingiza fedha za kigeni, 

kuimarishwa kwa miundombinu sehemu zenye vivutio vya utalii pamoja  na 

utalii kusaidia kuinua sekta nyingine kama vile biashara. Kielelezo Na. 2.3 

ni sampuli ya majibu ya mtahiniwa aliyejibu vizuri swali hili. 

Kielelezo Na. 2.3 

 



36 

 

Kielelezo Na. 2.3: Kinaonesha sampuli ya majibu ya mtahiniwa ambaye 

alizingatia matakwa ya swali na hivyo kuweza kueleza kwa usahihi 

shughuli za kiuchumi zinazofanyika nchini Tanzania na faidaza utalii. 

Aidha, watahiniwa wachache walipata ufaulu wa wastani kutokana na 

kushindwa kuelezea kwa ufasaha baadhi ya faida za utalii nchini Tanzania, 

au kuelezea hoja chache kuliko zilizotakiwa kwenye swali, na watahiniwa 

wengine kushindwa kutoa maelezo ya kina kutetea hoja walizozitoa. 

Kielelezo Na. 2.4 ni sampuli ya majibu ya mtahiniwa aliyejibu swali hili 

katika kiwango cha wastani.  

Kielelezo Na. 2.4 

 

Kielelezo Na. 2.4: Kinaonesha sampuli ya majibu ya mtahiniwa 

ambaye hakuzingatia matakwa ya swali kwani hakuweza kuelezea kwa 

ufasaha baadhi ya faida za utalii nchini Tanzania.   

2.2.3 Swali 13. Vitangulizi vya Ukoloni Tanganyika, Zanzibar na Kwingineko 

Afrika 

Swali la 13 lilitoka katika mada ya Vitangulizi vya Ukoloni Tanganyika, 

Zanzibar na Kwingineko Afrika hususan, katika mada ndogo ya Asili na 

Mabadiliko ya Binadamu, Teknolojia na Mazingira. Swali hili lililenga 

kupima nyanja ya uchambuzi ambapo, mtahiniwa alitakiwa kutambua 

uhusiano uliopo kati ya mabadiliko ya kiteknolojia na mabadiliko ya 

mifumo ya uzalishaji mali. Mtahiniwa alipaswa kuonesha namna ambavyo 

mfumo wa maisha ya Ujima unatofautiana na mfumo wa maisha ya 

kibepari. 

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 423 (8.7%) ya watahiniwa waliofanya mtihani wa 

Maarifa ya Jamii, walichagua swali hili. Watahiniwa 64 (15.1%) walipata 

alama kati ya 0 hadi 5.5 ambao ni ufaulu hafifu. Watahiniwa 143 (33.8%) 

walipata alama kati ya 6 hadi 10 ambao ni ufaulu wa wastani na watahiniwa 

216 (51.1%) walipata alama kati ya 10.5 hadi 15 ambao ni ufaulu mzuri. 

Kwa ujumla, watahiniwa walifaulu vizuri katika swali hili kwani jumla ya 

watahiniwa 359 (84.7%) walipata alama kati ya 6 hadi 15 ambazo 

ziliwawezesha kufaulu swali hilo. Muhtasari wa kiwango cha ufaulu wa 

watahiniwa katika swali hili ni kama unavyoonekana kwenye Chati Na. 13. 

Chati Na. 13: Inaonesha kiwango cha ufaulu wa 

watahiniwa katika Swali la 13. 

Watahiniwa walijibu swali hili kwa usahihi kwa sababu walielewa matakwa 

ya swali. Ingawa swali hili lilitoka nje ya muhtasari wa Ualimu Daraja A, 

watahiniwa walihawilisha maarifa waliyojifunza Elimu ya Sekondari na 

katika mada ya Vitangulizi vya Ukoloni Tanganyika na Zanzibar na 

Kwingineko Afrika hususan, katika mada ndogo ya Asili na Mabadiliko ya 

Binadamu, Teknolojia na Mazingira. Kielelezo Na. 2.5 ni sampuli ya majibu 

ya mtahiniwa aliyefafanua vizuri swali hili.  

 

Kielelezo Na. 2.5 

Kielelezo Na. 2.5: Kinaonesha sampuli ya majibu ya mtahiniwa 

aliyezingatia matakwa ya swali na kuweza kuhawilisha maarifa. 

Aidha, baadhi ya watahiniwa waliojibu swali hili walipata alama za chini. 

Sababu za kushindwa kujibu vizuri swali hili ni kutokana na kutofuata 

maelekezo ya swali. Mfano, baadhi ya watahiniwa walielezea zaidi maisha ya 

mfumo wa ujima bila kuonyesha tofauti iliyopo na mfumo wa kibepari. 

Kielelezo 2.6 ni sampuli ya majibu ya mtahiniwa aliyejibu vibaya swali hili.  

Kielelezo Na. 2.6 

Kielelezo Na. 2.6: Kinaonesha sampuli ya majibu ya mtahiniwa 

ambaye hakufuata maelekezo ya swali kwa kuelezea zaidi maisha ya 

mfumo wa Ujima bila kuonyesha tofauti iliyopo na mfumo wa 

kibepari. 

2.2.4 Swali 14. Utawala na Uchumi wa Kikoloni Afrika 

Swali limetokana na mada ya Utawala na Uchumi wa Kikoloni Afrika. 

Swali hilo lililenga kupima uundaji. Mtahiniwa alitakiwa kutumia mifano 

kuainisha shughuli kuu tano za kiuchumi zilizofanyika wakati wa uchumi 

wa kikoloni barani Afrika.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,420 (91.2%) ya watahiniwa waliofanya mtihani wa 

Maarifa ya Jamii, walichagua swali hili. Watahiniwa 169 (3.8%) walipata 

alama kati ya 0 hadi 5.5 ambao ni ufaulu hafifu. Watahiniwa 2,270 (51.4%) 

walipata alama kati ya 6 hadi 10 ambao ni ufaulu wa wastani. Watahiniwa 

1,981 (44.8%) walipata alama kati ya 10.5 hadi 15 ambao ni ufaulu mzuri. 

Kwa ujumla, watahiniwa walifaulu vizuri katika swali hili kwani jumla ya 

watahiniwa 4,251 (96.1%) walipata alama kati ya 6 hadi 15 ambazo 

ziliwawezesha kufaulu swali hilo. Muhtasari wa kiwango cha ufaulu wa 

watahiniwa katika swali hili ni kama unavyoonekana kwenye Chati Na. 14. 

Chati Na. 14: Inaonesha kiwango cha ufaulu wa 

watahiniwa katika Swali la 14. 

Uchambuzi wa majibu ya watahiniwa unaonesha kuwa, watahiniwa 

walifanya vizuri katika swali hili kutokana na kuwa na uelewa wa kutosha 

wa matakwa ya swali. Kwa mfano, waliweza kuelezea baadhi ya shughuli 

zilizofanyika wakati wa ukoloni kama vile; kilimo cha mashamba makubwa, 

uchimbaji madini, biashara, usafirishaji na uchukuzi. Hii inadhihirsha pia 

kwamba, mchakato wa ufundishaji na ujifunzaji katika mada hii ulifanikiwa. 

Kielelezo Na. 2.7 ni sampuli ya majibu ya mtahiniwa aliyejibu vizuri swali 

hili. 

Kielelezo Na. 2.7 

Kielelezo Na. 2.8: Kinaonesha sampuli ya majibu ya mtahiniwa ambaye 

alizingatia matakwa ya swali na hivyo, kuainisha shughuli zilizofanyika 

wakati wa uchumi wa kikoloni barani Afrika kwa usahihi na kwa 

mtiririko mzuri. 

Hata hivyo, baadhi ya watahiniwa walishindwa kujibu swali vizuri kutokana 

na kuainisha shughuli chache zenye maelezo yasiyokidhi matakwa ya swali 

ambalo lilimtaka aanishe shughuli kuu tano zilizofanyika wakati wa uchumi 

wa kikoloni barani Afrika. Kielelezo Na. 2.8 ni sampuli ya majibu ya 

mtahiniwa aliyefanya vibaya swali hili. 

Kielelezo Na. 2.8 

 

Kielelezo Na. 2.8: Kinaonesha sampuli ya majibu ya mtahiniwa 

ambaye alitoa maelezo yasiyokidhi matakwa ya swali kwa 

kuainisha shughuli chache tu zilizofanyika wakati wa uchumi wa 

kikoloni barani Afrika badala ya shughuli kuu tano zilizotakiwa 

katika swali husika. 

2.3 SEHEMU C: UFUNDISHAJI 

Sehemu hii ilikuwa na maswali mawili ya ufundishaji kutoka katika 

masomo ya Jiografia na Historia. Mtahiniwa alitakiwa kujibu maswali yote 

katika sehemu hii, ambapo kila swali lilikuwa na alama 15. Kufaulu kwa 

watahiniwa katika sehemu hii kuligawanywa katika makundi matatu 

kulingana na alama walizopata watahiniwa. Watahiniwa waliopata kati ya 

alama 0 hadi 5.5 walihesabika kuwa na ufaulu hafifu katika swali husika. 

Aidha, watahiniwa waliopata alama kati ya 6 hadi 10 walihesabika kuwa na 

ufaulu wa wastani, na iwapo watahiniwa walipata alama kati ya 10.5 hadi 15 

walihesabika kuwa na ufaulu mzuri. 

2.3.1 Swali 15. Maandalizi ya Kufundisha na Kujifunza 

Swali la 15 lilitoka katika mada ya Maandalizi ya Kufundisha na Kujifunza. 

Swali hili lililenga kupima nyanja ya matumizi, ambapo mtahiniwa 

alitakiwa kueleza umuhimu wa muhtasari wa somo la Jiografia katika 

ufundishaji na ujifunzaji.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walichagua swali hili. Watahiniwa 21 

(0.4%) walipata alama kati ya 0 hadi 5.5 ambao ni ufaulu hafifu. 

Watahiniwa 873 (18%) walipata alama kati ya 6 hadi 10 ambao ni ufaulu wa 

wastani. Watahiniwa 3,950 (81.6%) walipata alama kati ya 10.5 hadi 15 

ambao ni ufaulu mzuri. Kwa ujumla, watahiniwa walifaulu vizuri katika 

swali hili kwani jumla ya watahiniwa 4,823 (99.6%) walipata alama kati ya 

6 hadi 15 ambazo ziliwawezesha kufaulu swali hilo. Muhtasari wa kiwango 

cha ufaulu wa watahiniwa katika swali hili ni kama unavyoonekana kwenye 

Chati Na. 1. 

Chati Na. 15: Inaonesha kiwango cha ufaulu wa 

watahiniwa katika Swali la 15. 

Watahiniwa walifanya vizuri katika swali hili kutokana na kuwa na maarifa 

ya kutosha na kuzingatia matakwa ya swali. Aidha, ilikuwa rahisi 

kukumbuka umuhimu wa muhtasari katika ufundishaji kwa kuwa, ni 

mojawapo ya vifaa muhimu vya mtaala ambavyo mtahiniwa alivitumia 

wakati wa mazoezi ya kufundisha kwa vitendo (BTP). Kielelezo Na. 3.1 ni 

sampuli ya majibu ya mtahiniwa aliyefanya vizuri katika swali hili. 

Kielelezo Na. 3.1 

Kielelezo Na. 3.1: Kinaonesha sampuli ya majibu ya mtahiniwa 

aliyekuwa na maarifa ya kutosha kuhusiana na muhtasari. 

Licha ya watahiniwa wengi (96.2%) kujibu swali hili kwa usahihi, 

watahiniwa wachache (3.8%) walishindwa kujibu vizuri. Sababu ya 

kushindwa kujibu swali hili ni kukosa maarifa na maelezo ya kutosha 

kuhusu umuhimu wa muhtasari wa somo la Jiografia katika ufundishaji na 

ujifunzaji. Kielelezo 3.2 ni sampuli ya majibu ya mtahiniwa aliyefanya 

vibaya katika swali hili ambapo alitoa tu utangulizi na hakuendelea 

kufafanua hoja. 

Kielelezo Na. 3.2 

 
Kielelezo Na. 3.2: Kinaonesha sampuli ya majibu ya mtahiniwa ambaye 

hakuwa na maarifa na maelezo ya kutosha kuhusu umuhimu wa 

muhtasari na hivyo, kutoa utangulizi tu bila ya hoja yoyote. 

2.3.2 Swali 16. Uchambuzi wa Vifaa na Zana za Kufundishia na Kujifunzia 

Swali la 16 lilitoka katika mada ya Uchambuzi wa Vifaa na Zana za 

Kufundishia na Kujifunzia somo la Historia na lililenga kupima nyanja ya 

matumizi. Katika swali hili, mtahiniwa alipaswa kueleza kwa kina umuhimu 

wa mwalimu wa somo la Historia kutumia zana za kufundishia na kujifunzia 

wakati wa tendo la ufundishaji na ujifunzaji.  

Uchambuzi wa majibu ya watahiniwa katika swali hili unaonesha kuwa, 

jumla ya watahiniwa 4,843 (100%) walijibu swali hili. Watahiniwa 68 

(1.4%) walipata alama kati ya 0 hadi 5.5 ambao ni ufaulu hafifu. 

Watahiniwa 1,792 (37.1%) walipata alama kati ya 6 hadi 10 ambao ni ufaulu 

wa wastani. Watahiniwa 2,980 (61.5%) walipata alama kati ya 10.5 hadi 15 

ambao ni ufaulu mzuri. Kwa ujumla, watahiniwa walifaulu vizuri katika 

swali hili kwani jumla ya watahiniwa 4,772 (98.6%) walipata alama kati ya 

6 hadi 15 ambazo ziliwawezesha kufaulu swali hilo. Muhtasari wa kiwango 

cha ufaulu wa watahiniwa katika swali hili ni kama unavyoonekana kwenye 

Chati Na. 16. 

Chati Na. 16: Inaonesha kiwango cha ufaulu wa 

watahiniwa katika Swali la 16. 

Watahiniwa waliweza kujibu swali hili kwa usahihi kwa sababu walizingatia 

matakwa ya swali husika. Aidha, baadhi ya watahiniwa walieleza vizuri hoja 

zao na kuzipanga katika mtiririko unaotakiwa kuanzia utangulizi, kiini hadi 

hitimisho. Kielelezo Na. 3.3 ni sampuli ya majibu ya mtahiniwa aliyefanya 

vizuri swali hili. 

Kielelezo Na. 3.3 

Kielelezo Na. 3.3: Kinaonesha sampuli ya majibu ya mtahiniwa ambaye 

alikidhi matakwa ya swali hivyo, kutoa hoja sahihi na kuzipanga katika 

mtiririko unaotakiwa kuanzia utangulizi, kiini hadi hitimisho.  

Baadhi ya watahiniwa wachache (1.4%) walishindwa kujibu swali hili kwa 

usahihi kwani walishindwa kutoa hoja sahihi kuhusu umuhimu wa mwalimu 

kutumia zana wakati wa ufundishaji na ujifunzaji wa somo la historia. 

Baadhi ya watahiniwa walichanganya hoja za umuhimu wa zana kwa 

mwanafunzi na umuhimu wa somo la historia kwa mwanafunzi. Kielelezo 

Na. 3.4 ni sampuli ya majibu ya mtahiniwa aliyefanya vibaya swali hili kwa 

kuelezea umuhimu wa somo la Historia badala ya kuelezea umuhimu wa 

mwalimu kutumia zana wakati ufundishaji na ujifunzaji. 

Kielelezo Na. 3.4 

Kielelezo Na. 3.4: Kinaonesha sampuli ya majibu ya mtahiniwa ambaye 

hakuzingatia matakwa ya swali kwani alichanganya hoja za umuhimu wa 

zana kwa mwanafunzi na umuhimu wa somo la historia kwa wanafunzi.  

 

3.0 UCHAMBUZI WA UFAULU WA WATAHINIWA KWA KILA MADA 

Mtihani somo la Maarifa ya Jamii ulikuwa na maswali kumi na sita (16) 

yaliyotoka katika mada kumi (10) za masomo ya Jiografia na Historia. Kati 

ya mada hizo, mada tano (5) ni za somo la Jiografia na mada tano (5) ni za 

somo la Historia.  

Uchambuzi wa ufaulu wa watahiniwa katika mada mbalimbali unaonesha 

kuwa, watahiniwa walikuwa na kiwango kizuri sana cha ufaulu katika mada 

zote kwa wastani wa asilimia 90.3. Mada hizo ni: Sayari Dunia (92.8%); 

Nchi Yetu Tanzania (95.4%); Stadi Sahili na Tata za Picha na Ramani 

(90.8%); Uchambuzi wa Zana za Kufundishia na Kujifunzia somo la 

Jiografia (99.6%); Uchambuzi wa Vifaa na Zana za Kufundishia na 

Kujifunzia somo la Historia (98.6%); Mifumo ya Uzalishaji na Maendeleo 

ya Binadamu (84.9%); Vitangulizi vya Ukoloni Tanganyika, Zanzibar na 

Kwingineko Afrika (82.9%); Mabadiliko ya kijamii, kisiasa na kiuchumi 

katika Afrika huru (86.7%); Ushirikiano wa Kimataifa (95.4%) na mada ya 

Utawala na Uchumi wa Kikoloni Afrika, ambayo kiwango chake cha ufaulu 

kilipungua kidogo (75.0%) ikilinganishwa na mada nyingine. 

Kwa ujumla, watahiniwa wameweza kufaulu katika mada mbalimbali kwa 

sababu walikuwa na umahiri wa kutosha katika mada husika. Kiwango hiki 

kizuri cha ufaulu kinadhihirisha kuwa, wakufunzi walikamilisha mada zao 

kwa kuwapa watahiniwa maarifa na weledi wa kutosha na hivyo, kuwaandaa 

vema kwa ajili ya mtihani wa Maarifa ya Jamii. Muhtasari wa ufaulu wa 

watahiniwa kwa mada umeoneshwa katika Jedwali Na. 3.1. 

Jedwali Na. 3.1: Muhtasari waUfaulu wa Watahiniwa kwa Mada 

 

 

 

 

Na.  Mada  Idadi Ya 

Maswali 

% ya Watahiniwa 

Waliopata Alama za 

Wastani au Zaidi 

Wastani wa 

Ufaulu kwa 

Mada 

Maoni 

1.  Uchambuzi wa Vifaa 

na Zana za 

Kufundishia na 

Kujifunzia Somo la 

Jiografia 

15 99.6 99.6 Mzuri 

2.  Uchambuzi wa Vifaa 

na Zana za 

Kufundishia na 

Kujifunzia Somo la 

Hisitoria 

16 98.6 98.6 Mzuri 

3.  Nchi Yetu Tanzania 2 73.8 95.4 Mzuri 

4 99.0 

12 99.7 

4.  Ushirikiano wa 

Kimataifa  

9 95.4 95.4 Mzuri 

5.  Sayari Dunia 1 98.7 92.8 Mzuri 

11 86.8 

6.  Stadi Sahili na Tata za 

Picha na Ramani  

3 85.2 90,8 Mzuri 

5 96.3 

7.  Mabadiliko ya 

Kijamii, Kisiasa na  

Kiuchumi katika 

Afrika Huru 

8 81.9 86.7 Mzuri 

10 91.4 

8.  Mifumo ya Uzalishaji 

na Maendeleo ya 

Binadamu 

13 84.9 84.9 Mzuri 

9.  Vitangulizi vya 

Ukoloni Tanganyika, 

Zanzibar na 

Kwingineko Afrika 

6 82.9 82.9 Mzuri 

10.  Utawala na Uchumi 

wa Kikoloni  

Afrika 

7 63.3 75.0 Mzuri 

14 86.8 

4.0 HITIMISHO 

Kwa ujumla, upimaji wa Ualimu Daraja A katika somo la Maarifa ya Jamii 

mwaka 2018 ulizingatia mihutasari wa masomo wa ya Jiografia na HIstoria 

ya mwaka 2009.  Maswali yote pia yalizingatia ngazi zote za majazi ya 

utambuzi zikiwemo; nyanja ya maarifa, ufahamu, matumizi, uchambuzi, 

uundaji na tathmini. Kiwango cha kufaulu kwa watahini katika mtihani huo 

kilikuwa kizuri na cha kuridhisha ambapo wastani wa kufaulu ulikuwa ni 

asilimia 90.3. 

Uchambuzi huu unabainisha changamoto mbalimbali ambazo hazina budi 

kutafutiwa ufumbuzi kwa lengo la kurekebisha mapungufu yaliyojitokeza na 

hivyo, kuboresha kiwango cha ufundishaji  na ujifunzaji wa somo la Maarifa 

ya Jamii. Changamoto hizo ni kama; watahiniwa wachache kukosa uelewa 

wa maswali, kushindwa kutoa majibu sahihi kulingana na matakwa ya swali. 

Pia, baadhi ya watahiniwa kukosa umakini na hivyo, kujikuta 

wakichanganya hoja ambazo hazihusiani kabisa na swali husika. Ili 

kuboresha kiwango cha ufaulu kwa wanachuo wa Ualimu wa Daraja A 

katika mtihani wa Maarifa ya Jamii, mkazo zaidi unahitajika katika 

ufundishaji na ujifunzaji wa mada zote kwa kutumia njia shirikishi ili 

kuwajengea wanachuo umahiri wa kutosha katika mada zote zilizoanishwa 

katika mihutasari. 

Taarifa hii ya upimaji itasaidia kutoa mrejesho kuhusu namna mada za somo 

la Maarifa ya Jamii zilivyofundishwa vyuoni na hivyo, kuonesha maeneo 

yenye upungufu katika ufundishaji na ujifunzaji ili kutoa fursa nzuri zaidi 

kwa wakufunzi, wanachuo na wakuza mitaala kuboresha mitaala na  

ufundishaji na ujifunzaji kwa mada ambazo watahiniwa hawakufanya vizuri 

na hivyo, kuboresha ufaulu wa watahiniwa kwa miaka ijayo. 

5.0 MAONI NA MAPENDEKEZO 

Ili kuboresha zaidi kiwango cha ufaulu katika mtihani wa Maarifa ya Jamii 

inapendekezwa kuwa:- 

(i) Wakati wa ufundishaji na ujifunzaji, wakufunzi waweke mkazo 

katika mada zote za Taaluma na Ufundishaji kwenye masomo ya 

Historia na Jiografia ili kuleta uwiano mzuri wa ufaulu katika mada 

kwenye masomo husika. 

 

(ii) Wakufunzi waweke mkazo pia katika matumizi ya mbinu shirikishi 

hususan, mbinu ya majadiliano na kazi mradi katika mada ya Utawala 

na Uchumi wa Kikoloni Afrika ambayo imeonekana kuwa na 

kiwango cha chini cha kufaulu ikilinganishwa na mada nyingine ili 

kuwajengea wanachuo uwezo mkubwa wa kuwasilisha hoja zao kwa 

kuongea na kimaandishi, na hivyo kuwasaidia kujibu vizuri maswali 

ya insha katika mtiririko unaotakiwa wawapo vyuoni na hatimaye, 

katika mtihani wa Taifa. 

 

(iii) Aidha, watahiniwa wengi wamebainika kupata ufaulu hafifu kwenye 

baadhi ya maswali kutokana na kutokuwa makini wakati wa kusoma 

maswali na hivyo kujibu maswali kinyume na matakwa ya maswali 

hayo. Hivyo, inashauriwa kuwa, wakufunzi wasisitize umuhimu wa 

watahiniwa kusoma kwa makini maswali kabla ya kuyajibu ili 

wajenge mazoea ya kujibu maswali kulingana na walichoulizwa. Hii 

itasaidia watahiniwa wengi kutoa majibu yanaoyoendana na maswali 

waliyoulizwa ili kuepuka kuchanganya dhana wakati wa kujibu 

maswali hayo.  

KIAMBATISHO 

Jedwali Na. 5.1: Vigezo vya ufaulu vilivyotumika katika uchambuzi wa  kila swali. 

Sehemu Namba 

ya swali 

Alama stahiki 

katika swali 

Alama walizopata 

watahiniwa 

Kiwango cha 

ufaulu 

 

A 

 

1-10 

 

4 

3-4 Vizuri 

2-2.5 Wastani 

0-1.5 Hafifu 

 

B 

 

11-14 

 

15 

10.5-15 Vizuri 

6-10 Wastani 

0-5.5 Hafifu 

 

C 

 

15-16 

 

15 

10.5-15 Vizuri 

6-10 Wastani 

0-5.5 Hafifu 

